
Aningaasaliissuteqartunut aamma aningaasaliisunut qularnave-
eq-qusiisarfik pillugu inatsisip, aningaasanik ingerlataqarneq 
pillugu inatsisip, pappiaqqanik aningaasanik nalilinnik il.il. ni-
uerneq pillugu inatsisip, aningaasatigut patajaanneq pillugu 

inatsisip aamma akileraarusiineq pillugu inatsisip allanngortin-
nera pillugu inatsimmi § 2-p ilaanik Kalaallit Nunaannut atuler-
sitsineq pillugu peqqussut (Aningaasaliissuteqartunut aamma 
Aningaasaliisunut Qularnaveeqqusiisarfik pillugu aningaasa-

lersueriaatsip allangortinnera, katinnermi nassatanik aaqqissu-
ussinerup annertusineqarnera, ajornartoornerup isumagineqar-
neranut atasumik akuersissutip ingerlatiinnarnera aamma paa-

sissutissanik il.il. isertuussassanik Finanstilsynip ingerlatit-
seqqinnera) 

 

UAGUT MAGRETHE AAPPAAT, Guutip saammaanneragut Danmarkip Dronningia, nalunaarpugut: 

 

Aningaasaliissuteqartunut aamma aningaasaliisunut qularnaveeqqusiisarfik pillugu inatsisip, anin-

gaasanik ingerlataqarneq pillugu inatsisip, pappiaqqanik aningaasanik nalilinnik il.il. niuerneq pillugu 

inatsisip, aningaasatigut patajaanneq pillugu inatsisip aamma akileraarusiineq pillugu inatsisip al-

lanngortinnera pillugu inatsimmi nr. 273, 27. marts 2012-meersumi § 71-p malitsigisaanik  (Aningaasa-

liissuteqartunut aamma Aningaasaliisunut Qularnaveeqqusiisarfik pillugu aningaasalersueriaatsip al-

langortinnera, katinnermi nassatanik aaqqissuussinerup annertusineqarnera, ajornartoornerup isuma-

gineqarneranut atasumik akuersissutip ingerlatiinnarnera aamma paasissutissanik il.il. isertuussassanik 

Finanstilsynip ingerlatitseqqinnera) aalajangerneqarpoq: 

 

§ 1 

 

Aningaasanik ingerlataqarneq pillugu inatsimmi, kunngip peqqussutaatigut nr. 1252, 15. december 

2004-meersukkut Kalaallit Nunaannut atulersinneqartumi, peqqussut nr. 1047, 1. september 2010-

meersukkut, peqqussut nr. 838, 14. august 2012-meersukkut, [inatsit 1553, 21. december 2010-

meersumut tunngatillugu][inatsit 1556, 21. december 2010-meersumut tunngatillugu][inatsit 456, 18. 

maj 2011-mut tunngatillugu][inatsit 616, 14. juni 2011-mut tunngatillugu] [inatsit 155, 28. december 

2012-mut tunngatillugu] allanngortinneqartumi, imatut allannguisoqarpoq: 

1. § 225, imm. 1-mi, »akuersissut« kingorna ikkunneqarpoq: », taamaattorli imm. 4 aamma 5 naap.«. 

2. § 225, imm. 3-mi, »akuersissut« kingorna ikkunneqarpoq: », taamaattorli imm. 4 aamma 5 naap.«. 

3. § 225-mi imm. 4 aamma 5-tut ikkunneqarpoq: 
»Imm. 4. Imm. 1 aamma 3-mi piffissaliussamik Finanstilsyni aalajangersaaavoq suliap qanoq ittuu-

nera pissutsillu aalajangersimasut eqqarsaatigalugit. Tamanna pisariaqartutut Finanstilsynimit naatsor-

suutigineqarpat piffissaliussaq sivitsorneqarsinnaavoq. 

Imm. 5. Imm. 1 aamma 3 malillugit akuersissut Finanstilsynimit utertinneqarnissaa naleqquttumik 
pinngitsoortinneqarsinnaavoq, ajornartoornerup isumaginissaata eqqarsaatiginissaa imaluunniit 

atorunnaarsitsinissamut pissutissaqarpat.« 

4. § 354, imm. 6, nr. 10, imatut oqaasertalerneqarpoq: 

»10) Soqutiginnittut, tassunga ilanngullugit oqartussat, aningaasanik ingerlataqarfimmik ajornar-

torsior-tumik annaassiniarnermi peqataasoq, Inuussutissarsiornermut Siuariartornermullu ministe-
rimit piginnaatitsissummik Finanstilsyni pissarsisimatillugu, aamma paasissutissanik tigusisut tama-

tuminnga pisariaqartitsinerat tunngavigalugu.« 

5. § 354, imm. 6, nr. 14, imatut oqaasertalerneqarpoq: 

»14) Finansiel Stabilitet A/S, suliassaminik isumaginninnissamut Aningaasatigut Patajaatsuu-neq 
A/S tamatuminnga pisariaqartitsinera tunngavigalugu.« 

6. § 354, imm. 6, nr. 15, imatut oqaasertalerneqarpoq: 

»15) Naalagaaffimmiit aningaasaatigut aningaasaliissutit pillugit qinnuteqaatinik sulianillu suliarin-
ninneq pillugu suliani Inuussutissarsiornermut Siuariartornermullu ministeriaqarfik.« 

7. § 354, imm. 6-mi, nr. 15-p kingorna immikkoortutut nutaatut ikkunneqarpoq: 

»16) Ataatsimiititaliaq, eqimattat il.il. Inuussutissarsiornermut Siuariartornermullu ministerimit pi-
lersinneqartut, aningaasatigut patajaatsuunerup qulakkeerneqarnissaanut suliniutinik eqqartuinis-

saq ataqatigiissaarinissamillu siunertaqartut.« 

Nr. 16-30 matuma kingorna nr. 17-31-nngorput. 

8. § 354, imm. 8-mi, »imm. 6, nr. 21« imatut allanngortinneqarpoq: »imm. 6, nr. 22«. 

9. (Kalaallit Nunaannut atulersinneqanngilaq) 

10.  (Kalaallit Nunaannut atulersinneqanngilaq) 

 

 

§ 2 

 

Aalajangersagaq ulloq x. xx 2015-mi atulersinneqarpoq. 

 Aalajangersagaq imatut oqaasertaqarpoq: Imm. 1. §§ 1-3 aamma 5 Savalimmiunut aamma Kalaallit 

Nunaannut atuutinngillat, taamaattorli imm. 2 naapertorlugu. Imm. 2. §§ 1-3 kunngip peqqussutaatigut 
tamakkiisumik ilaannakuusumilluunniit Savalimmiunut aamma Kalaallit Nunaannut atuutilersin-
neqarsinnaapput, Savalimmiuni aamma Kalaallit Nunaanni pissutsit naapertorlugit allannguuteqartil-
lugit. 


